
LINUA: EMAKUMEEN LANA ETA 
MODA 

Arropa beti izan da oso garrantzitsua, 
gorputza babesteko ez ezik, jendearen 
“kategoria”ren adierazgarri ere izan da 
historian zehar. Linua duela milaka 
urtetatik erabili izan da, kalamua 
bezalaxe. Bi landare hauetatik ateratako 
telekin egin izan dira izarak, mahairako 
estalkiak, barru-arropak, alkandorak, 
baserritarren prakak, burukoak… 

 

Linua  lantzea  nahiko  erraza  zen,  eta  gainera  harekin  egindako  jantziek  asko  irauten 

zuten  (batez  ere  izarek  eta  barruko  arropek).  Euskal  Herriko  baserrietan  linu  asko 

landatu  izan  zen: emakumeek ereiten  zuten  linua, emakumeek  jasotzen  zuten  linua, 

emakumeek ateratzen zuten handik haria…    

Emakumeak  etxe  batean  elkartzen  ziren,  gauero,  afalostean,  linua  harilkatzeko. 

Gauerdira arte aritzen ziren lan horretan, hainbat kontu elkarri kontatuz. Gizonezkoak 

ez  ziren  lan  horietan  aritzen,  kalean  edo  tabernan  izaten  ziren  zain,  gero  beraien 

arrebak edo neska‐lagunak etxera laguntzeko.  

 

EMAKUME EZKONGABE ASKOREN OFIZIOA  

Gure  birramonen  garaietan,  jende  gehiena  txiroa  zen  eta  ezkontzen  ez  ziren 

emakumeak  miseria  gorrian  geratzen  ziren.  Garai  hartan  linuaren  ofizioa  izan  zen 

emakume  hauetako  askoren  irtenbidea;  linuaren  landuz  eta  salduz  lortu  zuten 

emakume ezkongabe askok aurrera  irtetea, emakume  izate soilagatik  libre bizitzeko 

eskubideak ukatzen zizkieten legeei aurre eginaz.  

Linuaren  mundua  hain 

zegoen  estu  emakumeei 

lotua,  ezen  prozesuan 

eman  beharreko  pauso 

batzuk  arazoak  sortzen 

zituzten  herrian. 

Azpimarratzekoa  da 

linuaren  ofizioan  aritu 

ziren  emakume 

ezkongabeek  beraien 

artean  zuten 

konplizitatea  eta 

elkartasuna.  



Emakumeak  gauetan  linua  lantzeko  elkartze  horrek  zeresana  ekartzen  zuen 

(hainbatek  gaizki  ikusten  zuten)  eta  horren  adibide  da  1573an Oñatiko  kontzejuak 

ateratako  ordena:  “  agintzen  du  villa  honetako  emakume  eta  neskak  ez  daitezela 

gauez  beraien  etxeetatik  irten,  eta  ez  daitezela  beste  etxe  batzuetara  joan  linua 

lantzera. Kalera irten barik, beraien etxeetan gera daitezela atea itxita”. Hori betetzen 

ez zuenari 200 marabeditako isuna eta 9 egunetako kartzela ezarri ahal zioten.  

 


